
umahlikua sialangunga ina’ana

akuisa mainimana, maci miuangucua sikilalialina, rianua ina’ana
picuamapaci avacungs, paciri ucani sampulu maisikici tanguhlusu, ikuan
satu’u, hla mikuacacaru, lika’a patapahla utulu carava hla ivavu
hlipatapuhlua utulu carava, tamuucu hlipavacavacanga cumavu, pakituru
masunguli saliana, usua ari hla utulu ari rumia murupahlu, aunana ia
patilapungaicu.

miungucu maruatauva hlipucu mapacina, ihlaisa siasasangara mamaini,
marua hlimutupahlu, mara ucani taising pakungahla, murumita ahlicuvunga
upata suhlaty, anua kuakahlangukia matiaramuramu’u ngusuu. ari
kani’inaani Kunaiamana, kupataingala hlipucumapaci ina’ana. pahluaili
kana’a hlipasamia ta’iarana, riana siasasangara.

pasamia kana’a mainia pahlivinga ahla aans, hlipicumapacina ihlaisa
tam langulangu pasamia ta’iara, ucanii ma sikilaliali iniciki
tuahla kutuahlau, ta’iaraisaka maini, kuhlaisai manaukia umuisana, ma
kaupaupangu maruamia taluru marakauru papuhlan sahlumu kalusa uumu.
kani’i ma mi’a’a kani’i mapacina, pahlu hla sikuamiana, ku

pataingala hlipicu mapaci ina’ana. rahluacua ina’ana maci’i, mavacangukai

marua hliapulava, sitakuamia picua mapacina. sia’s’araisamana hlivuraisa
siacalaia ina’a, atuatuhlangu patasuuru sitakuamia ina’ana, maniki uka’acu
ina’a, siacalaiaisa hlimulavau, tumuakia macalaiisana, mairahlucu
kapataruakuhla. siacalaiaisa ina’a ia miungu ariari, pahluna akuisa
mainimana, tamuucikia atuatuhlangu. karekuhluaku atwatuhlengu, maci
mangasipia ina’ana kani’i, mairahlu mavavacangs siangusipiku, ma kani’i
hlicalivana, maci miungucu ruvana, tumatatangiaku, ta’iaraisaka,
miatataruaku ina’ana, ahliki’ai tuahlua ina’ana ma patikiku maiatuhluhlu
ihlaku, arupakakari ihlaku ahla pasaulasa pasaulaula’ &. tamuucu

takuliacu tikiku, ucaniika, hlikihlahlamua ina’ana ihlaku, maci miacikiria
ina’a ia tumuakia pasamangana maiatuhluhlu takacicihli,

pasamangana musuturu, iniciki tuahla maramacucu. kuhlaisai, angahlicu
kani’i rumiacuaku varu’u siangusipi, kucuaku patakuliacu ina’ana. aunana ia
ina’ana nua ihlaku, tuahlua sasuamu pimavacangu tuku hla

mavacangu vahlici.

